
Ed. 784. Nefndarálit [220. mál]
um frv. til I. um fóðurverksmiðjur.

Frá 2. minni hl. landbúnaðarnefndar.

Landbúnaðarnefnd hefur fjallað um frumvarp til laga um fóðurverksmiðjur á fundum
sínum og leitað umsagnar Búnaðarþings um málið svo og fjárlaga- og hagsýslustofnunar.
Auk þess var rætt við Hjalta Gestsson ráðunaut, en hann er formaður nefndar þeirrar sem
Búnaðarþing hefur kjörið til að móta stefnu varðandi innlendan fóðuriðnað, bæði er varðar
framleiðslu og viðskiptafyrirkomulag.

Með hliðsjón af framangreindum upplýsingum leggur 2. minni hl. nefndarinnar áherslu
á eftirfarandi:

1. Graskögglar hafa reynst ágætt fóður og má ætla að hagkvæmt sé að auka framleiðslu
þeirra verulega.

2. Nauðsynlegt er að samkeppnisstaða innlendrar fóðurframleiðslu gagnvart erlendri sé
bætt, annars vegar með niðurfellingu tolla og aðflutningsgjalda af tækjum og aðföngum
til graskögglaverksmiðja, en hins vegar með jöfnunargjaldi á innflutt kjarnfóður til að
vega upp á móti niðurgreiðslu þess erlendis.

3. Endurskoða þarf núverandi eignarform graskögglaverksmiðja með það fyrir augum að
bændum verði gert kleift að eignast þær í stað þess að ríkið eigi þær eins og nú er
algengast.

4. Þörf er á nánari úttekt á rekstrargrundvelli graskögglaverksmiðja svo að ekki sé rasað
um ráð fram um frekari framkvæmdir.
Með hliðsjón af framanskráðu og með tilliti til þess, að málið er til ítarlegrar umfjöllun-

ar á vegum Búnaðarþings, leggur 2. minni hl. nefndarinnar til að málinu verði vísað til
ríkisstjórnarinnar.

Fjarstaddur við afgreiðslu nefndarinnar var Þorv. Garðar Kristjánsson.

Alþingi, 28. apríl 1982.

Egill Jónsson,
form., frsm.

Eiður Guðnason,
fundaskr.

Sigurlaug Bjarnadóttir.


